
TRIBUNAL GHAL TALBIET ZGHAR

GUDIKATUR DR.
GRETA MIFSUD

Seduta tat-28 ta' Settembru, 2009

Talba Numru. 252/2008

Associated Marketing Limited
VS

Victor Diacono fismu proprju u
ghan-nom u in rappresentanza ta’ Melit Ltd.

[t-Tribunal,

Ra |-Awviz tas-socjeta’ attrici li talbet lil dan it-Tribunal
jordna lill-konvenut ihallas is-somma ta’ mitejn u tlieta u
disghin Euro u tmienja u erbghin centezmu (€293.48)
somma rappresentanti hlas ta’ kont ta’ konsenja ta’
stationery u affarijiet relatati provduti lis-socjeta’ attrici,
fejn is-socjeta’ konvenuta baqghet moruza fl-imsemmija
hlasijiet.

[lli nonostante interpellata bonarjament sabiex thallas I-
ammont  pretiz, is-socjeta’ konvenuta  baqghet
inadempjenti.

Bl-ispejjes tal-ittra legali u bl-imghax dekoribbli mid-data
ta’ meta I-konvenut sar moruz fil-hlasijiet sal-pagament
effettiv.

Ra r-risposta tal-konvenut li eccepixxa illi t-talbiet attrici
huma nfondati fil-fatt u fid-dritt safejn diretti kontra tieghu
personalment in kwantu l|-ammont pretiz huwa dovut
esklussivament minn Melit Ltd.

Ra x-xhieda ta’ Antonia Vella Bonanno, li hija Direttrici
tas-socjeta’ attrici. Bhala socjeta’ timporta stationery u hija
distributrici wkoll.

Tghid Ii kienu jissupplixxu lis-socjeta’ konvenuta u kien
hemm kont pendenti, u kien ghalhekk li kienet baghtet il-
kont fit-13 ta’ Settembru, 2004, u kienet ukoll kellmet lill-
konvenut personalment u ma kienx innega li kien hemm
d-debitu dovut.

Kien fi Frar, 2005 li kienet regghet ikkomunikat mal-
konvenut Victor Diacono, li kien infurmaha li kemm hu kif
ukoll huh, Martin Diacono, kienu ser ihallsu dan il-kont
personalment u fil-31 ta’ Mejju, 2005 kienet irceviet ittra
minghand Martin Diacono fejn infurmaha Ili kien ged
jibghat cekk bhala sehemhu tad-debitu ta’ Melit Ltd.

Sussegwentement kienet bagghet tirvcievi xi pagamenti
minghand Victor Diacono li kien ihallas b’cekkijiet
mahruga fismu personali.

Ra x-xhieda ta’ Victor Diacono, li kien wiehed mid-Diretturi
tas-socjeta’ konvenuta.

Hu personalment ighid li ma kellux relazzjoni personali
mas-socjeta’ attrici, izda kienet is-socjeta’ konvenuta i
kellha relazzjoni maghha, fis-sens Ii kienet takkwista xi
konsenji ta’ stationery.

Jammetti li s-socjeta’ konvenuta kienet debitrici fil-konfront
tas-socjeta’ attrici fis-somma ta’ erba’ mitt lira Maltin
(Lm400), ekwivalenti ghal disa’ mija u wiehed u tletin Euro
u hamsa u sebghin centezmu (€931.75).

Ighid li ma kienx hemm ftehim ma’ huh Martin Diacono i
ghandhom ihallsu d-debiti personalment, izda kien jaghti |-
kaz li kien hemm drabi fejn kienu jezistu debiti personali u
kienu jagsmuhom nofs b’nofs.

Jikkonferma wkoll li kien hemm drabi fejn anke jekk, kien
hemm xi debitu personali kien hemm ftehim li kellha
thallas il-kumpanija u fil-fatt kien hemm drabi fejn kien
hareg cekkijiet fismu personali pero’ kien jindika li dan
kien ged jaghmlu “for and on behalf of Melit Ltd” u f'dan il-
kaz ma Kkellux, cioe’ ma assumiex, responsabbilita’
personali.

Martin Diacono gieli ghamel pagamenti wkoll.

Jikkonferma wkoll li kull darba li kien jaghmel pagament,
kien izomm remittance advice, izda jirikonoxxi li d-debiti
kienu tas-socjeta’ konvenuta u kien jitlob |i [-ircevuti
jinhargu mhux biss fuqu personali, imma ghan-nom u in
rappresentanza tas-socjeta’ Melit Ltd..

Ra l-atti u d-dokumenti esebiti.
Ikkunsidra

Huwa punt kardinali f'dan il-kaz, li hemm ammissjoni li
dan l-ammont huwa dovut. Li jrid jigi stabbilit minn dan it-
Tribunal huwa min mill-konvenuti huwa responsabbli ghal
dan id-debitu.

Ir-relazzjonijiet kontrattwali originaw bejn is-socjeta’ attrici
u s-socjeta’ konvenuta Melit Ltd., minn fejn kienet tordna
stationery minghand is-socjeta’ attrici.

Jidher li maz-zmien kien hemm xi problemi fis-socjeta’
konvenuta u ssemma’ |i l-istess socjeta’ kienet falliet.
Ghalkemm ma ngibet ebda prova formali tal-falliment tal-
istess socjeta’, jidher li xi tip ta’ problema kien hemm
ghaliex hu |-konvenut, Martin Diacono, baghat ittra lis-
socjeta attrici fit-31 ta’ Mejju, 2005 fejn infurmaha li hu u

Pagna 3 minn 5
Qrati tal-Gustizzja



Kopja Informali ta' Sentenza

huh kienu ftehmu i ser jassumu li jhallsu nofs kull wiehed
tad-dejn.

L-unika prova li I-konvenut Victor Diacono irrikonoxxa li
kien ged jassumi n-nofs tad-dejn, kien meta ghamel tlett
(3) pagamenti. Pero’, oltre minn hekk, irrizulta li kien
hemm kuntatt bejn is-socjeta’ attrici u I-konvenut diversi
drabi, precisament fil-11 ta’ April, 2005, fid-29 ta’ April,
2005 u fl-10 ta’ Mejju, 2005 fejn ikkonferma li I-pagamenti
kienu ser jingassmu bejnu u bejn huh Michael Diacono.

[I-konvenut Diacono irrileva li huh Michael Diacono qatt
ma tela’ sabiex jikkonferma din I-ittra, u din per se ma
Kienitx tirrapprezenta l-agwa prova. Jirrileva wkoll illi kull
meta kien ged jaghmel pagament kien ged jaghmlu ghan-
nom u in rappresentanza tas-socjeta’ konvenuta Melit Ltd.
Dan il-fatt jirrizulta mir-remittance advices li gew esebiti.

Huwa evidenti li t-trattivi saru fuq livell personali mal-
konvenut Victor Diacono u ma jidhirx li meta ftehmu li
jhallsu nofs l-ispejjes bejniethom hu u huh, b’xi mod
jirrizulta li kienu ged jagixxu bhala Diretturi ghan-nom u in
rappresentanza tas-socjeta’ Melit Ltd. Anzi, kwalsiasi
pagament li kien ged isir kien ged isir f'cekkijiet mahruga
fisimhom personali anki jekk fl-interess tas-socjeta’
taghhom..

[t-Tribunal huwa konvint li r-relazzjoni mas-socjeta’ attrici
ma baqghetx biss mas-socjeta’ konvenuta, izda nholqot
relazzjoni fuq livell personali mal-konvenut Victor Diacono,
kif |-istess socjeta’ attrici tissottometti u dan huwa
lampanti mill-ittra ufficjali li giet ipprezentata kontra I-istess
konvenut datat 14 ta’ Dicembru, 2007.

[l-konkluzjoni tat-Tribunal ghalhekk hija li I-eccezzjoni tal-
konvenut proprio, li m’hux responsabbli ghal pagament,
m’hiex sostnuta u ghandu jigi ritenut responsabbli ghal
hlas mitlub.

Ghal dawn il-motivi, t-Tribunal jagta’ u jiddeciedi billi jilga’
t-talbiet attrici filwaqt li tirrespingi r-risposta tal-konvenut.

Bl-ispejjes u I-imghax kontra l-istess konvenut proprio et
nomine.

< Sentenza Finali >

